
Oshénar Joan Gojarti i Konstandinopojés dhe Anthusa, e éma. Oshénar déshmor i ri
Damaskini.

- OSHENAR JOAN GOJARTI | KONSTANDINOPOJES DHE ANTHUSA, E EMA -

Ky yll i shkélgyer né kupén qiellore té shenjtoréve, kjo shtyllé e Kishés dhe doktor i
universit, lindi né Antioki mé 344 (ose ndoshta mé 354), nga prindér té krishteré: |
ati, Sekundi, ishte gjeneral i ushtrisé dhe e éma, Anthusa, grua plot besim dhe
devotshméri, por mbeti e ve né moshén 20-vjecare. Nuk u martua dhe preferoi t'ia
pérkushtonte jetén Peréndisé dhe edukimit té té birit. | frymézoi Joanit dashuriné
pér délirésiné dhe mbolli né té farat e virtytit. Edhe veté ai kishte déshiré te zjarrté
pér pérdéllim dhe mbrojtjen e drejtésisé, zell té guximshém dhe kurajé té paepur. E
éma i dha edukim té shéndoshé né letérsiné pagane prané meésuesve me té mire,
mes té ciléve ishte dhe i famshmi Libanius. Dhuntité e tij pér oratoriné ishin té tilla,
sa mendonin ta bénin avokat té shkélgyer dhe Libaniusi déshironte ta kishte si
pasues.



Por Joani nuk e la veten té shpérndahej né kotésité e botés; u pagézua né moshén
18-vjecare dhe u bé lexues disa kohé mé voné, dhe qé atéheré u kthye drejt
Filozofisé sé shenjtoréve.

Pas pagézimit, asnjé s’e dégjoi té thoshte ndonjé fyerje, as génjeshtér, as shpifje,
as té kénaqej me talljen dhe kritikén e té aférmit té tij. U vesh vértet me Krishtin,
duke u zbukuruar me stoliné e virtyteve népérmjet betejés intensive té pérditshme.
Sipas shembullit té mikut té tij, Vasilit, me té cilin kishin té njéjtén dashuri pér
Perénding, la cdo lidhje me botén dhe u térhoq pér té asketizuar né shtépiné e
familjes. | ashpér me veten, djaloshi i ri kreshmonte me zell, bénte agripni dhe
lutej, pa lejuar kurré t'i shpérgendrohej mendja. Qéndronte vazhdimisht né heshtje
me Perénding, i kujdesshém né shtypjet e vrulleve té mishit dhe té zemérimit.
Pérparoi kag shumé, sa shumeé herét u bé i denjé pér lutjen pa shpéergendrim e né
ruajtjen e mendjes pa pasion dhe né butési té palékundur.

Mé voné, kur rastiste té zemérohej né fjalimet e tij, e bénte pér korrigjimin e
besimtaréve, por pa e humbur vetékontrollin. Né moshén 25-vjecare fama e virtytit
té tij ishte pérhapur dhe episkopi i Antiokisé donte ta bénte prift, por Joani i pérulur,
i frikésuar nga madhéshtia e tmerrshme e kétij funksioni, pélgeu té largohej dhe
arriti gé ta dorézonin mikun e tij, Vasilin, né vend té tij.

Kur i vdig e éma, arriti té plotésonte déshirén gé kishte prej vitesh, qé ta braktiste
plotésisht botén e té térhigej me murgjit gé jetonin né malet rreth Antiokisé. Jetoi
nén drejtimin e njé asketi sirian, né bindje, varféri absolute dhe né kreshmé e lutje.
Kéta murgj ngriheshin ¢do dité né mesnaté dhe luteshin sé bashku deri né lindjen e
diellit, pastaj secili térhigej né geliné e vet, gé té kalonte né heshtje pjesén tjetér té
dités, duke béré puné té pérulura ose duke medituar mbi Shkrimet e Shenjta. Hanin
pak buké dhe kripé, pas peréndimit té diellit, pastaj bisedonin pér céshtje
shpirtérore, para se té clodheshin.

Pas 4 vjetésh me kété ményré jetese, gjaté té cilave u tregua njé model pér
véllezérit, Joani vendosi té térhigej né njé shpellé i vetém me Peréndiné. Atje u dha
né beteja mé té véshtira pér t'ia nénshtruar trupin shpirtit. E kaloi kété periudhé pa
u shtriré asnjéheré pér té fjetur, por clodhej duke u varur nga shpatullat né njé litar
té lidhur né tavan. Lutej dhe sodiste Shkrimet, prej té cilave pérfitoi njohje me
thellési unike. Pas njé viti, kreshma e ashpér dhe té ftohtét béné gé té sémurej
réendé nga veshkat, ndaj iu desh té kthehej né Antioki. Gjaté késaj periudhe té
shkurtér té jetés murgérore, Joani fitoi dije té jashtézakonshme pér gjérat hyjnore
dhe, megjithése ishte i ri né moshé, nisi té jepte mésime népérmjet hartimit té
shumé fjalimeve pér jetén shpirtérore.

Pak pas kthimit té tij né Antioki (380), u dorézua dhjak nga shén Meleti (12 shkurt),
pastaj, 5 vjet mé voné, prift nga pasuesi i tij, Flaviani (386). U prit me dashuri nga
populli dhe kreu pér 12 vjet drejtimin shpirtéror té& mitropolisé sé€ madhe, e cila



vuante prej shume vitesh nga njé gjendje e mjerueshme kishtare. Tregohet se né
castin e hirotonisjes, disa pané njé koloné té bardhé té géndronte mbi kokén e tij,
dhe né fakt, hiri i Shpirtit té Shenjté, qé ditén e Pentikostisé zbriti mbi apostujt né
formé gjuhésh zjarri, banoi qé prej asaj dite te Joani dhe i dha fjalés sé tij fuginé e
zjarrit hyjnor.

Elokuenca e tij ishte brilante. Arrinte té mblidhte gjithé qgytetin né cdo ligjérate ge
bénte népér kishat e ndryshme dhe ngjallte njé entuziazém kaq te zjarrte te
dégjuesit, sa shpesh ndérpritej nga gjémimi i duartrokitjeve. Fjalét e tij u ngjanin
ujérave té bollshme té lumit “gé rrethon qytetin e Peréndisé” (Ps. 45.5); depértonin
thellé né zemra dhe i ngrinin shpirtrat drejt Peréndisé dhe dashurisé pér virtytin.
Nga té gjithé Etérit, Joani shkélgeu mé shumé né elokuencé, prandaj e béné zakon
ta quanin GOJARTE.

Predikimi i tij bazohej kryesisht né Shkrimin e Shenjté, mijaltin e té cilit e kishte
shijuar me mund né vetmi: i pélgente té shpjegonte kuptimin literal dhe tregonte
unitetin e planit hyjnor gé Shkrimi zbulon, duke e zbatuar pérheré né jetén e
krishteré. Sodiste thellésité e mistereve hyjnore dhe zotéronte pasuriné e
dogmave, por dinte edhe té tregonte se kéto e gjejné rrezatimin e tyre né virtytet e
shenjta; vecanérisht né l|émoshé, drejtési, pérulési, pendim dhe dérrmimin e
zemrés, bazuar né besimin te madhéshtia e pafund e méshirés sé Peréndisé.
Shpesh i thoshin “Predikuesi i Méshirés” dhe “Syri i ndritshém i pendimit”. Nuk
mjaftohej vetém me predikimin, por organizonte bamirési, drejtonte ceremoni dhe
lutje, kujdesej pér cilindo si pér shpirtin e vet, ishte arbitér né céshtje publike, si
pérmbysja nga populli e statujave té perandorit Theodhos né revoltén e vitit 387, i
cili, pa ndérhyrjen e shenjtit, do t'i kishte shtypur né ményré te pérgjakshme.

Mé 397, fjeti kryepiskopi i Konstandinopojés, shén Nektari, (kremtohet mé 11 tetor)
dhe vendi i tij vakant u bé objekt i lakmive té hidhura, vecanérisht nga Theofili,
kryepiskopi i Aleksandrisé, i cili, nga xhelozia pér influencén e ndjeshme té qytetit
perandorak, donte té vendoste né fron Isidorin, njé nga njerézit e vet té besuar.
Megjithaté, fama e Joanit ishte pérhapur shumé dhe i kishte kaluar limitet e
provincés sé Antiokisé dhe shfaqej si i vetmi me té vérteté i denjé té merrte
pérsipér kété detyré. Nén presionin e kryeministrit Eftropi, perandori Arkad e caktoi
si kryepiskop dhe me ané té njé manovre e solli né Konstandinopojé, sepse dihej
se, nga pérulésia e tij, nuk do ta pranonte kurré kété funksion. U fronézua né shkurt
te vitit 398, nga Theofili, i cili i mbante meri. Sapo u bé kryepiskop, Joani béri té
shkelgente dhuntia e tij si orator, ashtu dhe shenjtéria e tij.

Predikonte kudo dhe pa u lodhur dhe turma njerézish mblidheshin pér ta dégjuar
me entuziazém. Kishte dashuriné e atit pér besimtarét e tij dhe u fliste me
familjaritet: gézohej pér pérparimin e tyre né virtyt dhe derdhte lot kur mésimet e
tij mbeteshin pa rezultat. | huaj pér servilizma ndaj té€ médhenjve té oborrit, i



sulmoi pa vonesé pér tepriné e luksit, té kénaqgésive dhe méshirén hipokrite té te
pasurve, por gjithmoné, pa i akuzuar me emra. Veté ai dha shembullin e varférisé
ungjillore, duke u privuar nga téré luksi gé i pérkiste personit té kryepiskopit. Shiti
té mirat e kryepiskopatés dhe objektet e ¢cmuara, qé t'i shpérndante te té varfrit
dhe té ndértonte spitale dhe strehé pér té huajt. Nuk zotéronte asgjé pér veten e
vet dhe ishte cliruar nga téré pérkujdesjet, lidhur me ftesat dhe darkat zyrtare:
hante gjithmoné vetém, gé té mbante trupin e tij té sémuré dhe té dobésuar dhe
nuk pranonte kurré ftesa, gé t'u shmangej bisedave té botés.

Praktikonte gjerésisht mikpritjen dhe veté ai vizitonte té sémurét dhe té burgosurit
e u géndronte prané té varférve dhe nevojtaréve. Qé t'i evitonte lojérat dhe
spektaklet shpirtprishése, organizonte né qytet procesione dhe psalmodi gé nga
meéngjesi e deri natén. Celebronte shpesh agripni pér ata gé punonin ditén, gé te
vinin né getésiné e natés, pér t'u lutur. Joani i nxiste qé té ndérprisnin gjumin, gé t’i
kushtonin pak kohé lutjes. Prandaj shkroi lutjet e Liturgjisé Hyjnore, té cilén e
kremtojmé edhe sot.

Kur kremtonte, shikonte shpesh té zbrisnin nga qielli njé shumicé engjéjsh gé
rrethonin kishén. Me gjithé kéto puné baritore, preokupimi i tij i paré ishte soditja
dhe meditimi i Shkrimit té Shenjté. Ishte kaq shumé i pérfshiré, sa harronte shpesh
té hante dhe té clodhej. Njé naté, dishepulli i tij, Prokli, i cili i shérbente, e vuri re
fshehtazi né qgeli dhe pa se veté apostull Pavli i rrinte prané dhe i diktonte
komentarin e Letrave té tij. Zelli i Joanit pér virtytin shtrihej né téré rrethin e tij dhe
plot energji ndreqgte sjelljet e klerit dhe pérjashtonte nga Kungata disa episkopé
simoniaké. Kujdesej pér misionet dhe pérhapjen e Ungjillit te barbarét dhe né
vecanti te gotét, te ciléve iu dha njé kishé né Konstandinopojé.

Megjithaté, e gjithé kjo veprimtari dhe kjo vendosméri pér té reformuar zakonet
ngjallén shpejt armigési té shumta tek disa fisniké té devotshém dhe episkopé
mondané, té cilét shfrytézuan téré pretekstet pér té shpifur. Edhe Theofili i
Aleksandrisé pérfitoi nga kéto thashetheme dhe nga mbrojtja gé u kishte béré Joani
disa murgjve origjeniané gé ishin larguar nga Nitria, pér ta akuzuar dhe pér ta
detyruar gé té hiqte doré me ané té njé sinodi té pérbéré vetém nga partizanét e
vet (Sinodi i Kenés, 403). Né vend gé t'u pérgjigjej akuzave té génjeshtérta dhe
intrigave té oborrit, Joani preferoi té imitonte Krishtin, Mésuesin e tij, i cili ruajti
heshtjen para akuzuesve té tij dhe e la veten té vuante si gengji né thertore. Pra,
pranoi dénimin dhe doréheqjen edhe pse populli ishte gati pér té béré kryengritje
pér bariun e tij té dashur dhe u dorézua tek ushtarét, gé e internuan né Bitini. Por,
menjéheré pas kétij largimi té shenijtit, njé térmet shkundi kryeqytetin, shoqéruar
me katastrofa, té cilat e sollén né vete perandoreshén Evdhoksia dhe e béné té
kuptonte fajin, ndaj e thirrén pérséri Joanin né fronin e tij.

Sapo u kthye né fron, Joani nuk ishte aspak i gatshém té bénte kompromise. Ruajti



mirékuptim me perandoreshén vetém pér disa muaj; derisa ajo inauguroi njée
statujé pér nder té saj né mes té festave dhe manifestimeve té zhurmshme, gé
trazuan shérbesat e kishés dhe sollén gortimin e Joanit. Intrigantét pérfituan nga
kjo situaté, pér ta sulmuar edhe njé heré: Theofili dhe té tijté arritén ta bindnin
perandorin gé té mos merrte pjesé né ceremonité e Pashkés, kryesuar nga Joani
(404), me pretekstin se ishte i paligjshém si patriark. Arkadi e déboi kryepiskopin
nga kisha e tij dhe dha urdhér té débonte klerikét gé i mbetén besniké dhe
besimtarét, né castin kur kryheshin pagézime, té Shtunén e Madhe, aq sa dhuna
béri qé gjaku té rridhte né pagézimoret. Trazirat zgjatén edhe ditén tjetér pas
Pashkés. Joani u mbyll né pallatin e tij, i ruajtur nga ushtarét.

Pérfundimisht, disa dité pas Pentikostisé, me gjithé frikén e Evdhoksisé se mos
shtoheshin katastrofat, si me largimin e tij t& méparshém, perandori vendosi ta
syrgjynosnin pérséri. Joani u dorézua veté, por populli i mbledhur rreth Shén Sofisé
protestoi, shpérthyen pérleshje dhe rané zjarre, duke shkatérruar njé pjesé té
madhe té katedrales dhe té pallatit té senatit. Pér kété u akuzuan edhe pasuesit e
shenjtit dhe gjetén pretekst gé t'i pérndignin e t'i persekutonin me urrejtje.

Pas késaj, kaloi téré véshtirésité e nje internimi té hidhur. Si fillim, u dérgua né
Nikea dhe pastaj e zhvendosén né Kukuz (Armeni), ku vuajti ashpérsité e klimés,
urisé, sulmeve barbare dhe izolimit. Por, i pathyeshém né guximin dhe shpresén e
tij, ngushélloi népérmjet letrave qé& shkruante ata qé& ishin internuar dhe
persekutuar pér shkak té tij. Situata e tij ngjalli interesin e papés sé Romés,
Inocentit, i cili u pérpog pa sukses gé ta mbéshteste. Meqé veté prania e tij ishte
dénim pér armiqté, kéta té fundit u pérpogén ta conin né njé vend edhe mé té
egér, né kembét e Kaukazit, né brigjet e Detit té Zi. Pa pyetur pér moshén dhe
dobésité e tij, kryepiskopin e shenjté e detyruan té ecte né monopate té véshtira.
Pas 3 muajsh, mbérritén né gytetin e Komanit né Pont dhe ndaluan prané kishés
kushtuar martirit lokal, Vasiliskut (22 maj). Gjaté natés, kur Joani po lutej, me gjithé
dérrmimin e tejskajshém, shenijti iu shfaq e i tha: “Bé&j durim, se nesér do té jemi sé
bashku”. Né méngjes, ai kérkoi rroba té bardha, u kungua me Misteret e Shenjta
dhe dha shpirt duke théné: “Lavdi Peréndisé pér té gjitha!” (14 shtator 407).

Kisha e Konstandinopojés vuajti edhe mé tej pér vite me radhé nga skizma:
dishepujt e Joanit nuk i njohén zévendésuesit gé caktoi perandori. Kur erdhi paqgja
dhe shenjtéria e Joanit u njoh unanimisht, lipsanet e tij té shenjta i sollén me triumf
né kryeqytet (438).

